
PKNPk mula bangkit,
pelan transformasi berhasil

Perbadanan Kemajuan Negeri
Perak (PKINPK) berjaya keluar da-
ripadaepisod kewangan mencabar
apabila mencatatkan keuntungan
selama lima tahun berturuttu-
rut di peringkat perbadanan dan
kumpulan, selepas sebelum ini
merekodkan kerugian terkumpul
RM311.62 juta bagi 2019 dan 2020.

Ketua Eksekutif PKNPK, Datuk
Redza Rafig Abdul Razak, berkata
pencapaian itu adalah antara ha-
sil perjalanan transformasi yang
dimulakan sejak 2021 bagi menan-
gani isu tadbir urus dan kewan-
gan, hala tuju perniagaan yang
kurang jelas, ketidakcekapan ope-
rasi serta tahap keyakinan peme-
gang taruh yang rendah.

Beliau berkata, transformasi
berkenaan dirangka pada Mac
2021 atas arahan dan hala tuju
Menteri Besar Perak, Datuk Seri
Saarani Mohamad yang juga Pen-
gerusi PKNPK, dengan empat di-
mensi utama membabitkan fungsi
perniagaan, pengurusan peme-
gang taruh, organisasi dan kema-
hiran serta budaya.

“Matlamat akhirnya adalah
untuk membina semula keyaki-
nan dan kepercayaan pemegang
taruh, di samping meletakkan se-
mula PKNPk sebagai salah satu
pemacu utama pembangunan eko-
nomi Perak,” katanya kepada BH.

Redza Rafig berkata, pelak-
sanaan transformasi itu diba-
hagikan kepada tiga fasa, iaitu
mitigasi dan pemulihan, konsoli-
dasi serta melangkah ke hadapan,
dengan fasa awal menjadi tempoh
paling mencabar kerana PKNPk

perlu menyemak semula kontrak
dan dokumentasi, melaksanakan
kawalan di seluruh kumpulan ser-
ta menangani isu legasi.

Katanya, dalam fasa konsoli-
dasi, syarikat di bawah PKNPk
dikenal pasti, diperkasa dan di-
bangunkan bagi memaksimum-
kan potensi perniagaan masing-
masing, manakala sebahagiannya
dikonsolidasikan berdasarkan
aktiviti dan kepakaran perniaga-
an dan 26 syarikat dikenal pasti
untuk ditutup.

“Apabila kawalan diperku-
kuh dan disiplin dalam operasi
ditingkatkan, hasilnya mula da-
pat dilihat. PKNPKk telah berjaya
mencatatkan keuntungan selama
lima tahun berturut-turut, baik di
peringkat PKINPk mahupun kum-
pulan.

“PKNPk juga telah menerima
lima Sijil Bersih Ketua Audit Ne-
gara secara berturutturut bagi
tempoh 2020 hingga 2024, Kka-
tanya.

Beliau menjelaskan, tran-
sformasi berkenaan bukan se-
mata-mata berkaitan pencapai-
an kewangan Kkerana PKNPk
kKini mempunyai pembahagian
tanggungjawab yang lebih jelas,
sistem pemantauan lebih baik ser-
ta akauntabiliti yang lebih kukuh
di seluruh kumpulan.

Perubahan itu turut disokong
kerjasama strategik dengan be-
berapa syarikat korporat terke-
muka termasuk Tenaga Nasional
Bhd (TNB), PETRONAS, Port of
Antwerp-Bruges  International
(PoABI), Gamuda Bhd dan Advan-

cecon Holdings Bhd.

Pada masa sama, perkemban-
gan positif turut dicatatkan dua
syarikat tersenarai awam PKNPK,
dengan Majuperak Holdings Bhd
(Majuperak) secara rasmi keluar
daripada klasifikasi Penerbit Ter-
senarai Terjejas oleh Bursa Ma-
laysia pada Mei 2026.

Sementara itu, Bursa Malaysia
meluluskan cadangan pelan regu-
larisasi Perak Corporation Bhd
(Perak Corp), sekali gus membuka
laluan kepada syarikat berstatus
Practice Note 17 (PN17) itu me-
neruskan proses penstrukturan
semula bagi memulihkan kedudu-
kan kewangannya.

Redza Rafig berkata, pemuli-
han kedua-dua syarikat itu antara
pencapaian penting dalam Pelan
Hala Tuju Transformasi PKNPK,
namun perjalanan berkenaan
masih belum selesai kerana fokus
seterusnya adalah memastikan
kedua-duanya terus mencatatkan
keuntungan, beroperasi secara
mampan dan mempunyai daya ta-
han kewangan kukuh.

Bagi Majuperak, katanya, port-
folio perniagaan kini memberi
tumpuan kepada pembangunan
hartanah dan infrastruktur, te-
naga boleh baharu, pengurusan
aset dan fasiliti serta eko-pelan-
congan.

Majuperak turut mencatat-
kan keuntungan selepas cukai
RM14.20 juta pada 2025, selain pro-
jek Taman Tasik Ardea yang me-
liputi 114.63 ekar dengan 601 unit
rumah dan nilai pembangunan
kasar RM141 juta.

